
პროექტი: „ინვესტირება უვნებელ და ხარისხიან მესაქონლეობაში“ (SQIL)
 აცხადებს განაცხადების მიღებას პროექტების თანადაფინანსებაზე საქონლის ხორცისა და რძის პროდუქტების წარმოების გაზრდისა და ბაზრებზე ხელმისაწვდომობის ამაღლების მიზნით საქართველოში
მოთხოვნა განაცხადის წარდგენის შესახებ
_____________________________________________________
ა. შესავალი
[bookmark: _Hlk26440404]ამერიკის შეერთებული შტატების სოფლის მეურნეობის დეპარტამენტის (USDA) მიერ დაფინანსებული და Land O’Lakes International Development Georgia (Venture37)-ის მიერ განხორციელებული პროექტი „ინვესტირება უვნებელ და ხარისხიან მესაქონლეობაში“ - შემდგომში SQIL, მიზნად ისახავს საქონლის ხორცისა და რძის პროდუქტების წარმოების გაზრდას და ბაზრებზე ხელმისაწვდომობის ამაღლებას საქართველოში. პროექტის დაფინანსება ხორციელდება #FCC-114-2018/004-00 ხელშეკრულების თანახმად. 

განაცხადის მოთხოვნის (RFA) ნომერი: 	             2022-GFP-RFA06
გამოქვეყნების თარიღი: 			             24 მაისი, 2022, 12:00
განაცხადის წარდგენის ბოლო ვადა:		30 ივნისი, 2022, 18:00
თანადაფინანსების 
გაცემის მექანიზმი:	საქონლის/მომსახურების გადაცემის სახით 
უფლებამოსილი განმცხადებელი:	კანონმდებლობის შესაბამისად საქართველოში რეგისტრირებული იურიდიული პირის სტატუსის მქონე საქონლის ხორცის და რძის პროდუქტების მწარმოებლები/გადამამუშავებლები. დეტალური ინფორმაციისთვის იხილეთ ნაწილი დ.
განაცხადების წარდგენა: განაცხადების წარდგენა უნდა განხორციელდეს ელექტრონული ფოსტის მეშვეობით შემდეგ მისამართებზე: nkeshelava@landolakes.com და SQILbizops@landolakes.com. განაცხადები უნდა წარმოადგინოთ ქართულ და ინგლისურ ენებზე.

შერჩევის პროცესის მიზანი: თანადაფინანსების პროექტის შერჩევის პროცესი შესაძლებლობას აძლევს მოგებაზე ორიენტირებულ მსხვილფეხა საქონლის ხორცისა და რძის პროდუქტების მწარმოებლებს და გადამამუშავებლებს (რძის და ხორცის მწარმოებელი ფერმერები, გადამამუშავებელი საწარმოები და სასაკლაოები) წარადგინონ განაცხადები და მიიღონ USDA-ის მხრიდან თანადაფინანსება SQIL-ის მეშვეობით, ღია და კონკურენტული შერჩევის პროცესის პირობებში.
განაცხადის ფორმაში მოცემულია: (ა) თანადაფინანსების სახეობებისა და იმ აქტივობების აღწერა, რომელზედაც მიიღება განაცხადები; (ბ) SQIL-ის მხრიდან თანადაფინანსების შესაძლებლობისა და პროცესის აღწერა, ასევე, მოთხოვნები განაცხადის წარსადგენად და შერჩევის პროცესის მიმდინარეობა; (გ) წარმოსადგენი განაცხადების შეფასების კრიტერიუმები. (დ) მოკლედ აღწერს წარმოდგენილი პროექტის წარმატების შემთხვევაში განმცხადებლის პასუხისმგებლობებს პროექტის განხორციელების მანძილზე SQIL პროექტთან კომუნიკაციას, ანგარიშგების ვალდებულებებსა და კომუნიკაციის მოთხოვნებს რომელსაც აწესებს USDA და Land O’Lakes Venture37. 
 წინამდებარე თანადაფინანსების  პროექტის ფარგლებში, SQIL-ი გეგმავს დახმარება გაუწიოს პროექტებს, რომელთა განხორციელების პერიოდი არ აღემატება 18 თვის ვადას. SQIL-ი უფლებას იტოვებს შეარჩიოს ერთი ან რამდენიმე განაცხადი, დააფინანსოს განაცხადში მოცემული მოთხოვნის ნაწილი, ან არ განახორციელოს განაცხადის თანადაფინანსება. აღნიშნული განაცხადი არავითარ ვალდებულებას არ აკისრებს SQIL-ს იმ ხარჯებზე, რომელიც განმცხადებელმა განაცხადის მომზადებისა და მისი წარდგენის პროცესში გასწია, აღნიშნული ხარჯი მხოლოდ განმცხადებლის გასაწევია.

ბ. წინაპირობა
1. SQIL პროექტის აღწერა და მიზნები
2018 წლის ოქტომბრის თვიდან, USDA-ის მიერ დაფინანსებული და Land O’Lakes International Development Georgia (Ventue37)-ის მიერ განხორციელებული 6 წლიანი პროექტი „ინვესტირება უვნებელ და ხარისხიან მესაქონლეობაში (SQIL)“  მიზნად ისახავს ადგილობრივი წარმოების მსხვილფეხა საქონლის ხორცისა და რძის პროდუქტიულობის, მწარმოებელთა კონკურენტუნარიანობისა და ბაზრებზე ხელმისაწვდომობის გაზრდას, პროდუქტიულობის გასაუმჯობესებელ ტექნოლოგიებსა და პრაქტიკაზე ხელმისაწვდომობის გაზრდითა და მათი გამოყენებით, რაც ხელს უწყობს სურსათის უვნებლობის გაუმჯობესებას. პროექტის მიზნებია:
· სოფლის მეურნეობის პროდუქტიულობის გაზრდა მსხვილფეხა საქონლის ხორცისა და რძის პროდუქტების წარმოების სექტორებში ფერმის მართვის საუკეთესო პრაქტიკისა და მიდგომების გავრცელების საშუალებით, ასევე, კერძო სექტორის როლის გაფართოება მასტიმულირებელი კაპიტალის მეშვეობით და ბიზნესის განვითარების ხელშეწყობით;
· ბაზრებზე ხელმისაწვდომობის გაფართოება და განვითარება, კერძოდ, საქონლის ხორცისა და რძის პროდუქტების წარმოების სექტორებში. აღნიშნული მიზანი მიღწეული იქნება სურსათის უვნებლობის/ხარისხის, ინოვაციებისა და წარმოების მეთოდების გაუმჯობესების გზით, როგორც სახელმწიფო, ისე კერძო სექტორში.
აღნიშნული პროექტით შესაძლებელი იქნება ზემოთ აღწერილი მიზნების მიღწევა, რომელიც განხორციელდება უფრო ინტენსიური, მოგებაზე ორიენტირებული წარმოებისა და საბაზრო ღირებულებათა ჯაჭვის მონაწილეებს შორის სავაჭრო ურთიერთობების განვითარების გზით. გარდა ამისა, სურსათის უვნებლობის აღიარებული სტანდარტების შემოღებითა და  მეცხოველეობის პირველად წარმოებაში (მსხვილფეხა საქონლის ხორცისა და რძის წარმოება) პროდუქტიულობის გაზრდაზე ორიენტირებული ტექნოლოგიებისა და პრაქტიკის დანერგვა მსხვილფეხა საქონლის ხორცისა და რძის გადამამუშავებელი ინდუსტრიის ხელშეწყობის გზით.

2. თანადაფინანსების გაცემის მიზანი 
პროექტი უზრუნველყოფს, ბიზნესის გაფართოებისა და განვითარების მხარდაჭერას თანადაფინანსების საშუალებით, იმ კერძო ადგილობრივი საწარმოებისთვის, რომლებიც ახორციელებენ მსხვილფეხა საქონლის ხორცისა და რძის პროდუქტების წარმოებას საქართველოში (რძის და ხორცის მწარმოებელი ფერმერები, გადამამუშავებელი საწარმოები და სასაკლაოები). აღნიშნული აქტივობები განხორციელდება მსხვილფეხა საქონლის ხორცისა და რძის წარმოების სექტორებში პროდუქტიულობის, სურსათის უვნებლობისა და ხარისხის ასამაღლებლად, ინფრასტრუქტურასა და თანამედროვე ტექნოლოგიებში ინვესტიციების სტიმულირების გზით.

გ. თანდაფინანსება განხორციელდება შემდეგი პრიორიტეტების მიხედვით:
SQIL-ის მიერ გაცემული თანადაფინანსების პროექტი ხელს შეუწყობს ადგილობრივი საწარმოებისთვის (რძის და ხორცის მწარმოებელი ფერმერები, გადამამუშავებელი საწარმოები და სასაკლაოები) ბიზნესის განვითარების დამატებითი შესაძლებლობების შექმნას. SQIL-ი ბიზნესის გაფართოებაში გულისხმობს რიგი ინვესტიციების განხორციელებას, მაგალითად, კონკურენტუნარიანობის (პროდუქტიულობის ზრდა, სურსათის უვნებლობა და ხარისხი), რომელიც უნდა შესრულდეს საქართველოში რეგისტრირებული კერძო საწარმოების მიერ. 
მსხვილფეხა საქონლის ხორცისა და რძის პროდუქტების წარმოების საწარმოო-სარეალიზაციო ჯაჭვის ფარგლებში მდგრადი წარმატების მისაღწევად, პროექტი მხარს დაუჭერს იმ ბიზნეს-წინადადებებს, რომელიც ქვემოთ ჩამოთვლილი საქმიანობებიდან ერთ-ერთ სეგმენტში მაინც გეგმავს გაფართოებას ან გაუმჯობესებას: 
· ბაზრებზე ხელმისაწვდომობის გაზრდა;
· პროდუქციის წარმოების შემდგომი დამუშავება და შენახვა;
· პროდუქტიულობის გაზრდა;
· ფინანსურ მომსახურეობაზე ხელმისაწვდომობის გაუმჯობესება;
ილუსტრაციისთვის ქვემოთ მოცემულია იმ აქტივობების მაგალითები, რომელიც პროექტმა შეიძლება დააფინანსოს:
· საწარმოების გაფართოება და კონკურენტუნარიანობის გაზრდა, რომლის მიღწევა შესაძლებელია მაღალი ხარისხის პროდუქტის წარმოებისთვის ახალი დანადგარების შეძენის გზით, მაგალითად: ყველის დამამზადებელი დანადგარები, საწველი აპარატები, რძის გამაციებელი ავზები, სასაკლაო ხაზები,  სამაცივრო და სასაწყობე სივრცეებისათვის საჭირო გამაციებელი მოწყობილობები, ცხოველის საკვების შემრევი, ნაკელის გამტანი და ა.შ.
· თივის/სილოსის ხარისხისა და მისი შესანახი ინფრასტრუქტურის გაუმჯობესება, რისთვისაც უნდა მოხდეს ინვესტირება შემდეგი მოწყობილობების შესაძენად: მოსავლის ასაღები, დასაფასოებელი, ტრაქტორზე მისაბმელი დანადგარები ცხოველთა საკვების დასამზადებლად დანადგარი და ა.შ. 
· ადგილობრივ/საერთაშორისო ბაზრებზე ხელმისაწვდომობის გაზრდის მიზნით, ხელი შეუწყოს სურსათის უვნებლობისა და ხარისხის სტანდარტების (მაგალითად: HACCP, ISO 22000 და სხვა) დანერგვას და სერტიფიცირებას, რისთვისაც უნდა მოხდეს საკონსულტაციო და ტექნიკური დახმარების მომსახურებებში ინვესტირება.

თანადაფინანსების პროექტის ფარგლებში SQIL-ის მხრიდან შეზღუდული აქტივობებია:
1. საბრუნავ კაპიტალთან დაკავშირებული ხარჯები, როგორიც არის ქირა და იჯარის ხარჯი და ნედლეულის შეძენის, განმცხადებელის მიერ მუდმივი, სეზონური და არასრული სამუშაო დროით დაქირავებული პერსონალის ხელფასების ხარჯი ან სხვა წარმოების ხარჯები.
2. ნებისმიერი სახის მშენებლობა, ფიზიკურად ახალი ობიექტების მშენებლობის ჩათვლით და ცოცხალი საქონლის შეძენა.[footnoteRef:1] [1:  მიუხედავად იმისა, რომ SQIL სახსრები ვერ იქნება გამოყენებული მეორე პუნქტში ჩამოთვლილი ხარჯების დასაფარად, ის შეიძლება ჩაითვალოს თანადაფინანსების მიმღების თანამონაწილეობად, იმ შემთხვევაში თუ ის არ არის მიღებული სხვა დონორი ორგანიზაციებისგან.
] 

3. აშშ-ის მთავრობის ფედერალური ნორმატიული აქტების CFR 200-ის E ქვენაწილის მიერ განსაზღვრული დაუშვებელი ხარჯები.
4. სასოფლო-სამეურნეო პროდუქტები, ფარმაცევტული ნივთიერებები, პესტიციდები და სხვა მცენარეთა დაცვის საშუალებები, სასუქები, ტრაქტორი და მეორადი მოწყობილობები/ტექნიკა, ავტოსატრანსპორტო საშუალებები, აშშ-ის მთავრობის საკუთრებაში არსებული ქონება. 
5. ამერიკის შეერთებული შტატების მთავრობის მიერ მიუღებლად მიჩნეული საგნები, მათ შორის სამხედრო ტექნიკა, სათვალთვალო მოწყობილობები (მაგალითად: მიკროფონები, გადამცემები და ჩამწერი მოწყობილობები, გარდა ზოგადი დანიშნულების აუდიოვიზუალური აღჭურვილობისა, თუ ინვესტიციებში მითითებულია ამ მოწყობილობის აშკარა დანიშნულება და საჭიროება), პოლიციის ან სამართალდამცავი ორგანოების მხარდასაჭერი საქონელი და მომსახურება; აბორტის მოწყობილობები და მომსახურება, ფუფუნების საგნები, აზარტული თამაშებისა (ალკოჰოლური სასმელების, სამკაულების, ძვირადღირებული ტექსტილისა და ა.შ. ჩათვლით) და ამინდის მოდიფიკაციის მოწყობილობები.
6. საქონლის ან მომსახურების შესყიდვა იმ ქვეყნებიდან ან მომწოდებლებისგან, რომელთაც ჩამორთმეული ან შეჩერებული აქვთ უფლება, ან სხვა რაიმე მიზეზის გამო აშშ-ის მთავრობისთვის მიუღებელია აწარმოოს მათთან საქმიანობა. 
7. პოლიტიკური პარტიების, ჯგუფების, ინსტიტუციების ან მათდამი დაქვემდებარებული თუ მათთან დაკავშირებული უწყებების მხრიდან ლობირება და მხარდაჭერა.

დ. განმცხადებლის საკვალიფიკაციო მოთხოვნები
თანადაფინანსების პროექტის მიმღები უფლებამოსილი ორგანიზაციები:
SQIL-ი იღებს განაცხადებს მხოლოდ საქართველოში რეგისტრირებული, მოგებაზე ორიენტირებული საწარმოებიდან. დამწყები (ე.წ. „სტარტაპ“) ორგანიზაციები არ არიან უფლებამოსილი მონაწილეობა მიიღონ პროექტში. უფლებამოსილ ორგანიზაციებს მიეკუთვნებიან:
1. მსხვილფეხა საქონლის ხორცის და რძის პროდუქტების მწარმოებელი ფერმერები (ფერმაში უნდა იყოს მინიმუმ 20 ზრდასრული მეხორცული  ან მერძეული საქონელი, ხბოს რაოდენობის გამოკლებით).
2. რძის შემგროვებლები, რძისა და ხორცის გადამამუშავებლები, რომლებიც დაინტერესებული არიან გაზარდონ ბიზნესის კონკურენტუნარიანობა, რეალიზაცია და წარმადობა.
3. სასაკლაოები, რომელთაც აქვთ საჭიროება ინფრასტრუქტურის გაუმჯობესების ან წარმოებასთან. 
ყველა განმცხადებელი ვალდებულია დააკმაყოფილოს ქვემოთ მოცემული დამატებითი პირობები: 
ა. განაცხადის შეტანის მომენტისათვის და თანადაფინანსების პროექტის მიმდინარეობისას განმცხადებელი უნდა იყოს ჩართული ზემოთაღნიშნულ ბიზნეს აქტივობებში. 
ბ. განმცხადებელი რეგისტრირებული უნდა იყოს როგორც საქართველოს კანონმდებლობის შესაბამისად ბიზნეს სუბიექტად (შპს; სააქციო საზოგადოება, კოოპერატივი, ინდივიდუალური მეწარმე, ა.შ.) და ასევე, რეგისტრირებული უნდა  იყოს ეკონომიკურ საქმიანობათა რეესტრში (ბიზნესოპერატორად).
გ.  განაცხადის შეტანის მომენტისათვის უნდა დაასაბუთოს შესაბამის სექტორში მოღვაწეობის სულ მცირე 2 წლიანი გამოცდილება, რაც აუცილებელია დასტურდებოდეს ფინანსური და/ან სხვა ანგარიშებით.
დ.    შეთავაზებული საქმიანობა უნდა ეხმიანებოდეს SQIL-ის პროექტის ზემოთაღწერილ მიზნებსა და ამოცანებს და აკმაყოფილებდეს მის მოსალოდნელ და საბოლოო შედეგებს.
ე.  დაადასტუროს, რომ იღებს პასუხისმგებლობას (ადამიანური და ფინანსური რესურსების ხელმისაწვდომობის  ჩათვლით) სრულად განახორციელოს ბიზნესის განვითარება/გაფართოების წარმოდგენილი გეგმა პროექტის დაწყებიდან მაქსიმუმ 18 თვეში.
ვ. განაცხადის შეტანის მომენტისათვის არ სარგებლობს ბიზნესის განვითარება/გაფართოების მიზნით რაიმე სახის დახმარებით დონორი თუ სახელმწიფო ორგანიზაციებისგან (ფინანსური, კონკრეტული ინვენტარი, ტექნიკური მომსახურება, სხვა),  გარდა კომერციული ფინანსური ინსტიტუტისგან მიღებული ლიზინგისა თუ სესხისა (მათ შორის „შეღავათიანი აგრო კრედიტი’’).
ზ.    დაადასტუროს, რომ (თანადაფინანსების პროექტის მიმდინარეობისას) იგი ფლობს თანადაფინანსების შესაბამის სახსრებს, რომელიც უნდა უტოლდებოდეს პროექტის განხორციელებისთვის საჭირო მთლიანი ბიუჯეტის სულ მცირე 50%, მასალების,  ნაღდი ფულისა და ა.შ. სახით. არსებული ინფრასტრუქტურა, სამუშაო ძალის დაქირავება და სხვა აქტივები არ ჩაითვლება.
თ.  წარმოადგინოს SQIL-ის მიერ მოთხოვნილი ყველა დოკუმენტაცია, რომელიც მნიშვნელოვანია მოსალოდნელი შედეგების ანალიზისა და სათანადო ანგარიშის მომზადებისთვის. ეს დოკუმენტებია:
· 2020 და 2021 წლების მოგება-ზარალის და ბალანსის უწყისები.
· მინიმუმ ორი რეკომენდაცია, რომელიც შეიძლება წარმოდგენილი იყოს არსებული კლიენტებისგან, დონორი ორგანიზაციისა თუ ფინანსური ინსტიტუტებისგან. 
· მიწის ან შენობის საკუთრებაში არსებობის (არსებობის შემთხვევაში) დამადასტურებელი დოკუმენტაცია, სადაც უშუალოდ განხორციელდება ინვესტიციები.
· SQIL პროექტის მხრიდან მოთხოვნილი ინვენტარისა თუ მომსახურეობის ზუსტი დეტალიზაცია (ტექნიკური სპეციფიკაცია), წარმოდგენილი ინვოისის სახით, რომელიც მოწოდებული უნდა იყოს საქართველოში რეგისტრირებული იურიდიული პირის მიერ. უცხოური კომპანიების მიერ მოწოდებული ინვოისი განხილვას არ ექვემდებარება (დამატებითი ინფორმაცია იხილეთ, თანდართულ სექციაში-კითხვა/პასუხი). 
· განმცხადებლის თანაინვესტირების და პროექტის ფარგლებში დაგეგმილი აქტივობების შესახებ დეტალური ინფორმაციის წარმოდგენა (დეტალურად უნდა იყოს აღწერილი  შესასყიდი ინვენტარი ან/და მომსახურება, რომელიც წარმოდგენილი იქნება ინვოისის ან სხვა შემოთავაზებების სახით. ასევე, განაცხადში მითითებული უნდა იყოს თანაინვესტირების განხორციელების ვადები).
· ორგანიზაციული სტრუქტურა და დასაქმებული ადამიანების (მხოლოდ წამყვანი პოზიციები) რეზიუმე. 
არაუფლებამოსილი ორგანიზაციები:
ა.        ნებისმიერი ტიპის სახელმწიფო ორგანიზაცია ან საწარმო, რომელიც სრულად ან ნაწილობრივ სახელმწიფოს საკუთრებაშია;
ბ. რწმენაზე დაფუძნებული ორგანიზაციები, რომლებიც ემსახურებიან დისკრიმინაციულ ან რელიგიურ მიზნებს და რომელთა ძირითადი ამოცანა თანადაფინანსებასთან დაკავშირებით რელიგიურ ხასიათის ატარებს;
გ.    ნებისმიერი საწარმო, რომელსაც ჩამორთმეული/შეჩერებული აქვს საქმიანობის უფლება ან სხვა მხრივ არის დისკვალიფიცირებული, ან აკრძალული აქვს ფედერალურ პროგრამებსა და აქტივობებში მონაწილეობის მიღება. ინფორმაცია იმ პირებსა და ორგანიზაციებზე, რომლებსაც მონაწილეობის უფლება არ აქვთ, მოცემულია თანადაფინანსების მართვის ელექტრონულ სისტემაში შემდეგ მისამართზე: www.sam.gov ასევე, ნებისმიერი საწარმო, რომლის მფლობელი ან მმართველი გუნდის წევრი არის პირდაპირი ნათესავი (მეუღლე, შვილი, მშობელი, და-ძმა) SQIL-ის პროექტის, USDA-ის, საქართველოს ფერმერთა ასოციაციის (GFA) თანამშრომელი ან  სამეთვალყურეო საბჭოს წევრი.


3. თანადაფინანსებისთვის განკუთვნილი ბიუჯეტი 
თანადაფინანსებისთვის განკუთვნილი ბიუჯეტი უნდა შეესაბამებოდეს შემდეგ კრიტერიუმებს:
1. ნებისმიერი პროექტის მხარდასაჭერად SQIL-ის მიერ გამოყოფილი თანხა არ უნდა აღემატებოდეს მოსალოდნელი თანადაფინანსების პროექტის მთლიანი ღირებულების 50% -ს. 
2. SQIL პროექტის მიერ გამოყოფილი თანხა არ უნდა აღემატებოდეს 75,000 აშშ დოლარის ექვივალენტის ოდენობას ეროვნულ ვალუტაში (₾) და არ უნდა იყოს 10,000 აშშ დოლარზე ნაკლები. თანადაფინანსება განხორციელდება შესაბამისი დაფინანსების მიღების დღეს არსებული კურსით.


4. განაცხადის ფორმა
განაცხადის სრულყოფილად წარმოდგენის მიზნით, განმცხადებელი ვალდებულია ისარგებლოს დანართი „ა“-ში მოცემული განაცხადის  ფორმით: „მეცხოველეობის კონკურენტუნარიანობის, სურსათის უვნებლობის/ხარისხის გაუმჯობესებისა და ვაჭრობის გაზრდის მიზნით ბიზნესის განვითარება/გაფართოების მხარდასაჭერად“. ხელნაწერი ან არასრულად შევსებული ფორმა არ განიხილება.


5. საინფორმაციო შეხვედრა და კითხვა-პასუხის პერიოდი: 
განაცხადის წარდგენასთან დაკავშირებით დამატებითი ინფორმაციის მიწოდების, პოტენციური განმცხადებლების მხრიდან დასმულ შეკითხვებზე პასუხის გაცემის მიზნით, დაინტერესებულ პირთათვის, SQIL-ი ჩაატარებს ონლაინ (Zoom-ის მეშვეობით) საინფორმაციო შეხვედრებს, მიმდინარე წლის, 1 და 10 ივნისს, 14:00. შეხვედრაზე დასასწრები ბმული გამოქვეყნებული იქნება პროექტის Facebook გვერდზე: https://www.facebook.com/SQILGeorgia 

კითხვა-პასუხის პერიოდი
განაცხადში არსებულ პირობებსა და განაცხადის ფორმასთან დაკავშირებული კითხვების არსებობის შემთხვევაში, განმცხადებლებს შეუძლიათ კითხვები წერილობითი ფორმით გააგზავნონ შემდეგ ელექტრონულ მისამართებზე: nkeshelava@landolakes.com და SQILbizops@landolakes.com 2022 წლის 28 ოქტომბრის ჩათვლით. ზემოაღნიშნულ ელექტრონულ მისამართებზე შემოსულ კითხვებზე პასუხი აიტვირთება, როგორც ვებ-გვერდზე: www.jobs.ge, იმავდროულად, შესაბამისი ინფორმაცია დაეგზავნება კითხვის ავტორებს ელექტრონული ფოსტის საშუალებით. გთხოვთ, გაითვალისწინოთ, რომ შერჩევის პროცესის გამჭირვალობის გაზრდის მიზნით კითხვებზე პასუხების გაცემა არ განხორციელდება პერსონალური საუბრებით SQIL-ის ოფისსა და სატელეფონო კომუნიკაციებით. თანადაფინანსების პროექტთან დაკავშირებული ხშირად დასმული კითხვები და შესაბამისი პასუხები იხილეთ დანართი „ა“ ბოლოს შესაბამის სექციაში.



6. შეფასებისა და შერჩევის პროცესი:
პოტენციურ განმცხადებელებს აქვთ შესაძლებლობა წარმოადგინონ განაცხადი, რომლის შეფასებისა და შერჩევის პროცესი სამ ეტაპად ჩატარდება:
ეტაპი 1: განაცხადის შეფასება ცხრილი 1-ში მოცემული შერჩევის დეტალური კრიტერიუმების შესაბამისად - SQIL-ის შესარჩევი კომისიის მიერ განაცხადის პირველადი განხილვისას დადგინდება, თუ რამდენად უფლებამოსილია განმცხადებელი მიიღოს მონაწილეობა შერჩევის პროცესში.
ეტაპი 2: არსებული ინფორმაციის შეგროვება და ადგილზე შემოწმება - ის განმცხადებლები, რომლებიც პირველ ეტაპზე ყველაზე მაღალ ქულებს მიიღებენ, მეორე ეტაპზე გაივლიან ადგილზე შემოწმებას, საჭიროების შემთხვევაში SQIL-ი იტოვებს უფლებას მოითხოვოს და შეაგროვოს დამატებითი ინფორმაცია, იმის შესახებ თუ რა შესაძლებლობები აქვს განმცხადებლის საწარმოს და რამდენად შესრულებადია წარმოდგენილი განაცხადის მიზნები, მოგება და მდგრადობა. ასევე, გააჩნია თუ არა განმცხადებელს საწარმოს შესაბამისი მმართველობითი სტრუქტურები, უნარი, ტექნიკური, მარკეტინგული და ფინანსური შესაძლებლობები შეთავაზებული პროექტის განსახორციელებლად. 
ეტაპი 3: SQIL-ის შესარჩევი კომისია თანადაფინანსებასთან დაკავშირებით საბოლოო გადაწყვეტილებას მიიღებს მეორე ეტაპის დასრულების შემდეგ, კერძოდ, განმცხადებლისთვის განაცხადის დახვეწის მოთხოვნის (საჭიროების შემთხვევაში), ადგილზე შემოწმებისა და შეფასების შემდეგ. აღნიშნული პროცესი მოიცავს შესარჩევ კომისიასთან მოლაპარაკებებს თანადაფინანსების მექანიზმებისა და განსახორციელებელი აქტივობების შესახებ.


განაცხადის შეფასების კრიტერიუმები
თითოეული განმცხადებლის შეფასებისას SQIL-ის შესარჩევი კომისია ისარგებლებს ქვემოთ მოცემული ცხრილით:
ცხრილი 1. ბიზნესის განვითარება/ გაფართოების განაცხადის შეფასების ფურცელი 
	პროექტის მიზნები და ბიზნესის მდგრადობა (30 ქულა)
	ქულა

	1. რამდენად კარგადაა ჩამოყალიბებული ბიზნესის განვითარება/გაფართოების პროექტის ძირითადი მიზნები და აღწერილია ნაბიჯები იმის თაობაზე, თუ როგორ განავითარებს/გააფართოებს შემოთავაზებული პროექტი ბიზნესს და უზრუნველყოფს მის გრძელვადიან სიცოცხლისუნარიანობას (11 ქულა).
	

	2. რამდენად რეალურია საჭირო მომსახურეობის, მასალების, ინვენტარის ან აღჭურვილობის სავარაუდო ბიუჯეტი და რამდენად შეესაბამება საბაზრო ფასებს (8 ქულა).
	

	3. განმცხადებელი კარგი რეპუტაციით სარგებლობს ამ ბიზნესში და/ან ბაზარზე, გააჩნია ფინანსური რესურსები, მაგალითად: მიმდინარე საქმიანობიდან შემოსავალი, დანაზოგი და ფინანსურ ინსტიტუტებში სესხ(ებ)ის დროულად დაფარვა. ყველა კრიტერიუმმა უნდა აჩვენოს, რომ განმცხადებელს აქვს განაცხადში მითითებული ინვესტიციის განხორციელების უნარი (11 ქულა).
	

	ფინანსური და ტექნიკური რესურსი ბიზნესის განვითარება/გაფართოებისთვის (20 ქულა) 
	ქულა

	1. ბიზნესის წარმატებით განვითარება/გაფართოებისათვის განმცხადებელს აქვს შესაძლებლობა მიაღწიოს დაგეგმილ ბრუნვასა და მომგებიანობას (კლიენტების, ბაზრის, მოსალოდნელი ხარჯებისა და ბაზარზე მუშაობის მეთოდიკის რეალური სურათის აღწერა) (10 ქულა).
	

	2. განმცხადებელს აქვს გამოცდილება და კარგად ესმის თუ რაში მდგომარეობს საბაზრო შესაძლებლობები/შეზღუდვები, იგი ასევე ითვალისწინებს კონკურენციის ფაქტორსაც (10 ქულა).
	

	განმცხადებელის გამოცდილება სამიზნე სექტორში (20 ქულა)
	ქულა

	1. პროექტის განსავითარებლად და განსახორციელებლად განმცხადებელს აქვს მმართველობითი პოტენციალი, მათ შორის მსხვილფეხა საქონლის ხორცისა და/ან რძის გადამამუშავებელ სფეროში ტექნიკური ცოდნა და გამოცდილება (10 ქულა).
	

	2. თანადაფინანსების პროექტის სრულ ღირებულებაში განმცხადებლის მიერ შეთავაზებული კონტრიბუცია აღემატება 50%-ს (10 ქულა).
	

	პროექტის მოსალოდნელი შედეგები (15 ქულა)
	ქულა

	1. რამდენად გაზრდის შეთავაზებული პროექტი შემოსავალებს, მათ შორის როგორი იქნება მისი ირიბი გავლენა ნედლეულის კომპონენტსა და წარმოებული პროდუქციის გაყიდვებზე (ასეთის არსებობის შემთხვევაში), რენტაბელობაზე, საინვესტიციო კაპიტალიდან მოგებაზე (8 ქულა).
	

	2. რამდენად სტაბილურად გაზრდის დასაქმების შესაძლებლობებს იმ რაიონში სადაც ბიზნესის გაფართოება იგეგმება და რამდენად შეუწყობს ხელს სამუშაო ადგილების შექმნას და ბენეფიციარების რაოდენობის გაზრდას სოფლად ან ქალაქად. პროექტი დაფუძნებულია ინოვაციურ მეთოდებზე ან ნერგავს ახალ ტექნოლოგიებს მსხვილფეხა საქონლის ხორცისა და რძის გადამამუშავებელ წარმოებაში (7 ქულა).  
	

	სხვა კომპონენტები (ქალებისა და ახალგაზრდების ჩართულობა (5 ქულა)
	ქულა

	1. განმცხადებელი ავლენს გენდერული თანასწორობის მიმართ პატივისცემას და მხარს უჭერს ახალგაზრდების საქმიანობაში ჩართულობას (2 ქულა).
	

	2. განმცხადებელი წარმოადგენს აგრობიზნესს, რომელიც ქალების და/ან ახალგაზრდების მფლობელობაშია (ბიზნესის სულ მცირე 51% ფლობა, მართვა უნდა ხდებოდეს ერთი ან რამდენიმე ქალის მიერ). ქალები და ახალგაზრდები წარმოდგენილი უნდა იყვნენ მენეჯერის ან ტექნიკური სპეციალისტების დონეზე (3 ქულა). 
	

	ინოვაციური მეთოდების დანერგვა (ქულა 7)
	

	1. განმცხადებელმა წარადგინა ინოვაციური მეთოდი ბიზნესის განვითარებისთვის, ეს შეიძლება წარმოდგენილი იყოს ახალი ტექნილოგიების დანერგვით გარკვეული პროდუქციის საწარმოებლად, ან პროდუქტიულობის ასამაღლებლად, რომელიც გავლენას იქონიებს შემოსავლების ზრდაზე.
	

	ხარისხის ნიშანი (ქულა 3)
	

	1.	ბიზნესი ფლობს (მოპოვების პროცესშია) ხარისხის ნიშანს, როგორიცაა GeoGap, ქართული რძის ნიშანი, გარემოს დაცვისა და სოფლის მეურნეობის სამინისტროს მიერ მინიჭებულ ხარისხის ნიშნებს, (მაგ.: მთის პროდუქტი, ბალახით ნაკვები, ბიოპროდუქტი, და სხვა).
	

	სულ ქულა (მაქსიმუმ 100)
	



ქვემოთ, წარმოდგენილია SQIL-ის კომისიის მიერ გაცემული რეკომენდაციები თანადაფინანსების პროექტთან დაკავშირებით. SQIL-ი ვალდებულია:
1. მიაწოდოს ინფორმაცია, შედეგების შესახებ ყველა განმცხადებელს ელექტრონული ფოსტის საშუალებით.
2. შერჩეულ განმცხადებლებთან ერთად განიხილოს და დააზუსტოს საბოლოო დეტალები თანადაფინანსების პროექტის გაცემის თაობაზე.
3. შერჩეულ განმცხადებლებთან გააფორმოს შესაბამისი ხელშეკრულებები, იმ შემთხვევაში, თუ ორივე მხარეს შორის მოხდა შეთანხმება საინვესტიციო გეგმასთან დაკავშირებით, რაც მოიცავს, როგორც პროექტის, ასევე განმცხადებლის თანაინვესტირებას.
უარი პასუხისმგებლობაზე: 
· განაცხადის მომზადება ან განმცხადებლის მონაწილეობა შერჩევის პროცესის ნებისმიერ ეტაპზე არ იძლევა თანადაფინანსების პროექტის მოპოვების გარანტიას. თანადაფინანსების გაცემა მოხდება მხოლოდ SQIL-ის პროექტის გადაწყვეტილებით. SQIL იტოვებს უფლებას შეარჩიოს ერთი ან რამდენიმე განაცხადი, დააფინანსოს განაცხადში მოცემული მოთხოვნის ნაწილი, ან არ განახორციელოს განაცხადის თანადაფინანსება. აღნიშნული განაცხადი არავითარ ვალდებულებას არ აკისრებს SQIL-ს იმ ხარჯებზე, რომელიც განმცხადებელმა განაცხადის მომზადებისა და მისი წარდგენის პროცესში გასწია, აღნიშნული ხარჯი მხოლოდ განმცხადებლის გასაწევია. 
· პროექტი არ იღებს ვალდებულებას შეიძინოს განაცხადში მითითებული კონკრეტული ბრენდის ტექნიკა ან ინვენტარი. ყველა ინვენტარის შეძენა ხდება გამოცხადებული ტენდერის საფუძველზე, განმცხადებელთან წინასწარ შეთანხმებული ტექნიკური მახასიათებლების შესაბამისად. კონკრეტული ბრენდის შეძენის გარანტიას პროექტი ვერ უზრუნველყოფს.
· პროექტი არ იღებს ვალდებულებას განმცხადებელს მიაწოდოს დეტალური  ახსნა-განმარტება შერჩევის პროცესის და კომისიის გადაწყვეტილების შესახებ.

7. გრანტის მიმღების პასუხისმგებლობა
იმ შემთხვევაში, თუ ამ საგრანტო კონკურსის ფარგლებში მოხდება განაცხადის შერჩევა დაფინანსებისთვის, განმცხადებელი ვალდებული იქნება საგრანტო ხელშეკრულების ფარგლებში დაიცვას:
· საქართველოს კანონმდებლობა და ყველა რეგულაცია, რომლებიც ეხება გრანტის მიმღების საქმიანობას.
· საგრანტო ხელშეკრულების ყველა ვალდებულება და პუნქტი, მათ შორის ვალდებულება იმის შესახებ, რომ SQIL–ს მიაწოდოს რეგულარული წერილობითი კვარტალური ტექნიკური ანგარიშები ქართულ ან ინგლისურ ენაზე, საგრანტო ხელშეკრულებაში წარმოდგენილი ფორმატის შესაბამისად.
· ზედმიწევნით შეასრულოს საგრანტო ხელშეკრულების ყველა პუნქტი.
ზემოაღნიშნულიდან რომელიმე პირობის და საგრანტო ხელშეკრულების რომელიმე პუნქტის შეუსრულებლობის გამო Land O’Lakes International Development (Venture37)-მა შესაძლებელია შეწყვიტოს საგრანტო ხელშეკრულება ამ ხელშეკრულების პუნქტების შესაბამისად.



დანართი ა.
განაცხადის ფორმა 
„მეცხოველეობის კონკურენტუნარიანობის, სურსათის უვნებლობის/ხარისხის გაუმჯობესებისა და ვაჭრობის გაზრდის მიზნით ბიზნესის განვითარება/გაფართოების მხარდასაჭერად“ 
_____________________________________________________

	საწარმოს მოკლე ისტორია - არსებობის შემთხვევაში დონორის ან  საქართველოს მთავრობის მიერ დაფინანსებულ და ტექნიკური დახმარების პროექტებში და ა.შ მონაწილეობის გამოცდილება.  განაცხადი უნდა შეიცავდეს არსებული კლიენტების მოკლე აღწერას. თუ შესაძლებელია, გთხოვთ მოგვაწოდოთ ინფორმაცია, დაგეგმილია თუ არა პროექტის ფარგლებში ინოვაციური მიდგომების დანერგვა ბიზნესის, ახალი ტექნოლოგიების და ბიზნეს პრაქტიკის მიმართულებით (მაქსიმუმ ერთი გვერდი), ასევე, გთხოვთ, მოკლედ აღწეროთ თქვენი ბიზნესი (პროდუქციის ტიპი და მოცულობა, ბიზნესის მფლობელობაში არსებული აქტივები და სხვა).



























	13
	დეტალურად აღწერეთ თქვენი პროექტი და ხედვა ბიზნესის განვითარებასთან/გაფართოებასთან დაკავშირებით.  (მაქსიმუმ ერთი გვერდი).































14 სავარაუდო ბიუჯეტი 
	[bookmark: _Hlk45710064]#[footnoteRef:6] [6:  საჭიროებისამებრ დაამატეთ სტრიქონები] 

	პროექტის განხორცილებისთვის საჭირო ინვენტარის/მომსახურეობის ჩამონათვალი[footnoteRef:7] [7:  განაცხადის წარმოდგენისას მოსალოდნელი ბიუჯეტის ცხრილი უნდა შეივსოს ფორმატის შეუცვლელად. მიუთითეთ, პროექტის განხორციელებისთვის საჭირო ძირითადი ინვენტარი/მომსახურეობა (cost-items); ასევე, საჭირო ფინანსური სახსრების ოდენობა. თითოეული კომპონენტი უნდა იყოს თანმიმდევრული, დეტალური, ცალსახად მიბმული ბიზნესის გაფართოების პერსპექტივასა და პროექტის განხორციელებასთან. წარმოდგენილ ბიუჯეტში მითითებული თითოეული ინვენტარი შეძენილი უნდა იყოს მხოლოდ ერთი მხარის მიერ (თანადაფინანსების მიმღები ან SQIL პროექტი). შესასყიდი ინვენტარის გაყოფა ორ ნაწილად არ შეიძლება. მაგალითად, თუ ფერმისთვის ან გადამამუშავებელი საწარმოსთვის შესაძენი დანადგარის ღირებულება არის 90,000 აშშ დოლარი, რაც ნიშნავს, რომ თანხა აღემატება პროექტით განსაზღვრულ 75,000 აშშ დოლარს (მაქსიმუმი თანხა რაც შეიძლება SQIL პროექტმა დახარჯოს), განმცხადებელმა არ შეიძლება გაყოს სრული ღირებულება იმგვარად, რომ SQIL პროექტისგან მოითხოვოს 90,000 აშშ დოლარის მხოლოდ ნაწილი (მაგ 75,000 აშშ დოლარი), ხოლო დარჩენილი თანხა (15,000 აშშ დოლარი) დაამატოს თავად. გაითვალისწინეთ, რომ მსგავსი სახით შემოთავაზებული ბიუჯეტი განხილვას არ ექვემდებარება. ამ შემთხვევაში, თანდაფინანსების მიმღებმა თავად უნდა შეიძინოს ტექნიკა/დანადგარი, რაც ჩაეთვლება შესაბამის თანაინვესტირებაში. შედეგების მისაღწევად საჭირო ხარჯი უნდა იყოს რეალისტური, საბაზრო ფასებთან შესაბამისობაში და საწარმოს ფინანსური ანგარიშგების მეშვეობით შემოწმებადი. გთხოვთ, შეავსოთ ცხრილი ისე, რომ პროექტის ხანგრძლივობა შეესაბამებოდეს პროექტის განხორციელებისთვის საჭირო ინვენტარს/მომსახურეობას (cost-items). SQIL-ის პროექტის მხრიდან მოთხოვნილი ინვენტარის ან ინვენტარების ღირებულება არ უნდა აღემატებოდეს მთლიანობაში 75,000 აშშ დოლარს და არ უნდა იყოს 10,000 აშშ დოლარზე ნაკლები.

	რა მოსალოდნელი გავლენა ექნება პროექტს საწარმოს საერთო ზრდაზე, ადგილობრივი ფერმერებიდან ნედლეულის შესყიდვაზე, დასაქმებაზე, სოციალურ და მარკეტინგულ სარგებელზე, ახალი და უფრო კონკურენტუნარიანი ტექნოლოგიების და ბიზნეს პრაქტიკის დანერგვაზე, პროდუქციის ხარისხისა და უვნებლობის გაუმჯობესაბაზე, ა.შ. (მაქსიმუმ ერთი გვერდი)

	გთხოვთ, აღწეროთ ის პოტენციური საფრთხეები, რაც შეიძლება დაბრკოლებად ჩაითვალოს პროექტის განხორციელების პროცესში და სჭირდება თუ არა კომპანიას ტრეინინგი ან ტექნიკური კონსულტაცია პროექტის ძირითადი ეტაპების განსახორციელებლად (მაქსიმუმ ერთი გვერდი)

	პროექტის ხანგრძლივობა:
სავარაუდო დაწყების თარიღი _____    
სავარაუდო დასრულების თარიღი _______ 



განაცხადის ფორმასთან ერთად წარმოსადგენილი დოკუმენტების სია:
· განაცხადის ფორმა (დანართი “ა”).
· 2020 და 2021 წლების მოგება-ზარალის და ბალანსის უწყისები.
· მინიმუმ ორი რეკომენდაცია, რომელიც შეიძლება წარმოდგენილი იყოს არსებული კლიენტებისგან, დონორი ორგანიზაციისა თუ ფინანსური ინსტიტუტებისგან. 
· მიწის ან შენობის საკუთრებაში არსებობის დამადასტურებელი დოკუმენტაცია (სადაც, უშუალოდ განხორციელდება ინვესტიციები).
· SQIL პროექტის მხრიდან მოთხოვნილი ინვენტარისა თუ მომსახურეობის ზუსტი დეტალიზაცია (ტექნიკური სპეციფიკაცია), წარმოდგენილი ინვოისის სახით, რომელიც მოწოდებული უნდა იყოს საქართველოში რეგისტრირებული იურიდიული პირის მიერ. უცხოური კომპანიების მიერ მოწოდებული ინვოისი განხილვას არ ექვემდებარება (დამატებითი ინფორმაცია იხილეთ, თანდართული დოკუმენტში - კითხვა/პასუხი). 
· განმცხადებლის, თანაინვესტირების და პროექტის ფარგლებში დაგეგმილი აქტივობების შესახებ დეტალური ინფორმაციის მოწოდება (დეტალურად უნდა იყოს აღწერილი შესასყიდი ინვენტარი ან/და მომსახურება, რომელიც წარმოდგენილი იქნება ინვოისის ან სხვა შემოთავაზებების სახით. ასევე, განაცხადში მითითებული უნდა იყოს თანაინვესტირების განხორციელების ვადები).
· ორგანიზაციული სტრუქტურა და დასაქმებული ადამიანების (მხოლოდ წამყვანი პოზიციები) რეზიუმე. 


განმცხადებლის ხელმოწერა


საწარმოს ბეჭედი (არსებობის შემთხვევაში)


თარიღი




სერტიფიცირება

ვაცნობიერებ, რომ Land O’Lakes International Development Georgia (Venture37) თანადაფინანსების პროექტის პროცესი არის გამჭირვალე და ასევე, მესმის, რომ თანადაფინანსების პროექტის განაცხადის წარმოდგენა აბსოლუტურად უფასოა. ამავე, დროს ვაცნობიერებ, რომ ჩემი/ჩვენი განაცხადის ფორმა განხილული იქნება შესაძლო თანადაფინანსების გასაცემად მხოლოდ შემოთავაზებული პროექტის პოტენციალის საფუძველზე, რაც გულისხმობს აღნიშნული განაცხადის მოთხოვნის შესაბამისობას SQIL-ის მიზნებთან.
ვადასტურებ, რომ ჩემს განაცხადთან დაკაშირებით არავის გადავუხდი ან დავპირდები ფულს ან ძღვენს რაიმე სახით - პირდაპირ ან ირიბად. მესმის, რომ ეს ქმედება გამოიწვევს განმცხადებლის დისკვალიფიკაციას.
ვადასტურებ, რომ დროულად და ოპერატიულად შევატყობინებ SQIL-ს ნებისმიერ ინფორმაციას ზემოხსენებული გარემოებების შესახებ. ასევე, ვადასტურებ, რომ მე და ჩემი ოჯახის რომელიმე წევრი (ან ჩვენი ბიზნესის მფლობელები) არ ვიმყოფებით ნათესაურ კავშირში SQIL-ის, GFA-ს ან USDA-ის რომელიმე თანამშრომელთან. შესაძლო ინტერესთა კონფლიქტის ან რაიმე სხვა სახის შეუსაბამობის არსებობის შემთხვევაში, აღნიშნულ მდგომარეობას და მდგომარეობიდან შესაძლო გამოსავალს განვიხილავ SQIL-ის წარმომადგენლებთან ერთად.


განმცხადებლის ხელმოწერა

კომპანიის/საწარმოს ბეჭედი (არსებობის შემთხვევაში)

თარიღი





განაცხადის ფორმის შევსებასთან დაკავშირებული კითხვა/პასუხი
პროექტი: „ინვესტირება უვნებელ და ხარისხიან მესაქონლეობაში“ (SQIL)

	კითხვა - განაცხადის ფორმაში მითითებული ერთ-ერთი მოთხოვნა არის განმცხადებლის 2 წლიანი გამოცდილება, როგორ დადასტურდეს ფერმერთა გამოცდილება, თუ უმეტესი მათგანი არ არის რეგისტრირებული ბიზნეს ოპერატორად და არც შესაბამისი ჩანაწერები არ გააჩნიათ?

	პასუხი - განმცხადებლის ვალდებულებაა დაადასტუროს საკუთარი გამოცდილება ყველა შესაძლო გზით, ეს შეიძლება იყოს: ნებისმიერი სახის ჩანაწერები, პროდუქტის რეალიზაციის ან ცხოველის საკვების შესყიდვის ქვითრები, სურსათის ეროვნული სააგენტოს მიერ განხორციელებული ცხოველთა იდენტიფიკაცია/რეგისტრაციისა და ვაქცინაციის ჩანაწერები და ა.შ. გარდა ამისა, განაცხადის შეტანის მომენტისთვის თუ განმცხადებელი არ არის რეგისტრირებული საქართველოს კანონმდებლობის შესაბამისად ბიზნეს სუბიექტად შპს, სააქციო საზოგადოება, კოოპერატივი, ინდივიდუალური მეწარმე, ა.შ. არ არის უფლებამოსილი მიიღოს მონაწილეობა თანადაფინანსების პროექტში.

	კითხვა: ვინაიდან SQIL პროექტი არ აფინანსებს სტარტაპებს, რამდენად ჩამეთვლება მერძეულიდან მეხორცული მიმართულებით ან პირიქით წარმოების გადართვა სტარტაპად?

	პასუხი: პირველადი წარმოების დონეზე მიმართულების შეცვლა არ ჩაითვლება სტარტაპად. სტარტაპად ჩაითვლება ახალი მიმართულების წამოწყება, დიდი ხნის პაუზის შემდგომ განახლება, წარმოების დონის შეცვლა, მაგალითად: პირველადი წარმოებიდან გადამუშავებაზე გადართვა ან პირიქით, ასევე წარმოება, რომელიც ამჟამად იწყებს მუშაობას და ვერ შეძლებს 2 წლიანი გამოცდილების დადასტურებას.

	კითხვა: სასოფლო-სამეურნეო კოოპერატივებს თუ აქვთ თანადაფინანსების პროექტში მონაწილეობის უფლება და არსებობს თუ არა მათთვის განსხვავებული პირობები?

	პასუხი: საქართველოს კანონმდებლობის შესაბამისად კოოპერატივი წარმოადგენს ბიზნეს სუბიექტს, შესაბამისად აქვს თანადაფინანსების პროექტში მონაწილეობის უფლება. თანადაფინანსების პროექტს ‘2022GFP-RFA06’ არ აქვს განსხვავებული პირობები კოოპერატივებისთვის.

	კითხვა: ა(იპ)-ის თუ შეუძლია მონაწილეობა მიიღოს თანადაფინანსების კონკურსში?

	პასუხი: ა(იპ) წარმოადგენს არაკომერციულ იურიდიულ პირს, აღნიშნულ კონკურსში მონაწილეობის მიღება შეუძლიათ საქართველოს კანონმდებლობის შესაბამისად რეგისტრირებულ, მოგებაზე ორიენტირებულ ბიზნეს სუბიექტებს (შპს; სააქციო საზოგადოება, კოოპერატივი, ინდივიდუალური მეწარმე, ა.შ.) რომლის საქმიანობა უკავშირდება სურსათის/ცხოველის საკვების, ცხოველის, მცენარის, ცხოველური და მცენარეული წარმოშობის პროდუქტების,  წარმოებას, პირველად წარმოებას, გადამუშავებას, დისტრიბუციას.

	კითხვა: აუცილებელია თუ არა განმცხადებელს საკუთრებაში ქონდეს საძოვრები იმისთვის, რომ მიიღოს კონკურსში მონაწილეობა?

	პასუხი: განმცხადებელს არ მოეთხოვება საძოვრების საკუთრებაში არსებობა, მაგრამ სასურველია წარმოდგენილი იყოს ინფორმაცია, თუ როგორ ახდენს საქონლის გამოკვებას (თივა, სილოსი, ხორბალი ა.შ.) და რამდენად ეს შესაბამისობაშია განმცხადებლის მიერ წარმოდგენილ წინადადებასთან, რომლის წარმატება იქნება შეფასებული.

	კითხვა: რამდენად არის დაინტერესებული პირი უფლებამოსილი მიიღოს მონაწილეობა კონკურსში, რომელიც წარმოებისთვის საჭირო  ქონებას (მიწა, შენობა და ა.შ.) ქირაობს?

	პასუხი:  SQIL პროექტი არ გასცემს სესხებს, შესაბამისად არ ითხოვს არსებული ქონების გირაოთი დატვირთვას განმცხადებლის მხრიდან. განმცხადებელს უფლაბამოსილია შემოიტანოს საპროექტო წინადადება თუ ის აკმაყოფილებს განაცხადის ფორმის მინიმალურ მოთხოვნებს და მას შეფასებული აქვს ბიზნესის მიზანშეწონილობა და გაფართოების სქემა. კარგად წარმოდგენილ და მოგება/გაფართოებაზე ორიენტირებულ საწარმოებს აქვს უფრო მეტი შანსი კონკურსში წარმატების მოპოვების, მაგრამ აქტივების საკუთრებაში არსებობა არ არის პროექტის ერთ-ერთი მოთხოვნა, იმ შემთხვევაში თუ განმცხადებელი ქირაობს გარკვეულ აქტივს (მაგალითად: შენობა, მიწა და ა.შ) წარმოდგენილი უნდა იყოს შესაბამისი ხელშეკრულება და დოკუმენტაცია.

	კითხვა: იმ შემთხვევაში თუ საწარმოს აქვს ცუდი საბანკო ისტორია ან ქონდა გარკვეული პრობლემები საგადასახადო უწყებებთან, აქვს თუ არა უფლება მონაწილეობა მიიღოს თანადაფინანსების პროექტში?

	პასუხი: განმცხადებელი, რომელსაც აქვს ცუდი საბანკო ისტორია (ყადაღა და ა.შ.) ან პრობლემები ქონდა საგადასახადო უწყებებთან არ აქვთ კონკურსში მონაწილეობის პრობლემა.

	კითხვა: თუ დაინტერესებულ პირს საკუთრებაში არ ჰყავს 20 და მეტი სული მსხვილფეხა საქონელი, მაგრამ აღნიშნულ სფეროში აქვს 2 წელზე მეტი გამოცდილება, რამდენად არის უფლებამოსილი შემოიტანოს განაცხადი?

	პასუხი: დაინტერესებულ პირს, რომელსაც საკუთრებაში ყავს 20 სულზე ნაკლები მსხვილფეხა საქონელი, მხოლოდ იმ შემთხვევაში შეუძლია მიიღოს კონკურსში მონაწილეობა, თუ დადასტურებული იქნება მისი 2 წლიანი გამოცდილება შესაბამისი დოკუმენტებით და განმცხადებელი აპირებს პროექტის ფარგლებში ფერმის გაფართოებას. ასევე,  წარმოდგენილი განაცხადი უნდა შეესაბამებოდეს SQIL-ის მიერ განაცხადში წარმოდგენილ მოთხოვნებს.[footnoteRef:8] გათვალისწინებული უნდა იქნეს, რომ მსგავსი შემთხვევა განიხილება განსაკუთრებულად. [8:  დეტალები იხილეთ განაცხადის ფორმაში - ცხრილი 1] 


	კითხვა: რას გულისხმობთ საწარმოს აღიარების ნომერში და ვინ ანიჭებს მას?

	პასუხი: აღიარებას ექვემდებარება ის ბიზნესსოპერატორი, რომლის წარმოება დაკავშირებულია ცხოველური წარმოშობის სურსათის წარმოებასთან (გარდა პირველადი წარმოებისა) ან გადამუშავებასთან[footnoteRef:9]. აღიარების მინიჭება ხდება სურსათის ეროვნული სააგენტოს მიერ. [9:  წყარო: სურსათის ეროვნული სააგენტო: (http://nfa.gov.ge/ge/sursatis-uvnebloba/agiarebis-gzamkvlevi)] 


	კითხვა: დაინტერესებულ პირი, რომელმაც  უკვე მიიღო დაფინანსება SQIL-ის პროექტის მხრიდან, რამდენად ექნება უფლება მონაწილეობა მიიღოს SQIL-ის მიერ გამოცხადებულ თანადაფინანსების სხვა საგრანტო კონკურსებში?

	პასუხი: თუ დაინტერესებულ პირს დაუფინანსდა პროექტი, რომელიც არის მიმდინარე, მას არ აქვს უფლება მონაწილეობა მიიღოს ამ საგრანტო კონკურსში.  ამასთან, განმცხადებელს უფლება ექნება მონაწილეობა მიიღოს მომავალში გამოცხადებულ საგრანტო კონკურსებში Land O’Lakes International Development (Venture37)-ს მიერ დაფინანსებული პროექტის დასრულების შემდეგ.  

	კითხვა: რა პერიოდში ჩაითვლება აპლიკანტის ინვესტიცია როგორც ფინანსური თანამონაწილეობა?

	პასუხი: აპლიკანტის ფინანსური თანამონაწილეობად ჩაითვლება მხოლოდ ხელშეკრულებაზე ხელმოწერის შემდგომ განხორციელებული ინვესტიცია.  საგრანტო ხელშეკრულების მოწერამდე განხორციელებული ინვესტიცია არ ჩაითვლება თანამონაწილეობად.  

	კითხვა: როგორ უნდა განსაზღვროს განმცხადებელმა თანადაფინანსების პროექტის სავარაუდო დაწყებისა და დასრულების თარიღი?

	პასუხი: განმცხადებელმა თავად უნდა განსაზღვროს ბიზნესის გაფართოებისთვის თუ განხორციელებისთვის საჭირო ვადები. აუცილებელია, გათვალისწინებული იქნას განაცხადის განხილვისა (1.5 თვე) თუ  ტექნიკის/გადამამუშავებელი დანადგარების შესყიდვის ვადები როგორც განმცხადებლის ისე Land O’Lakes International Development Venture37-ის შემთხვევაში.  

	კითხვა: რამდენად ხშირად მოუწევს განმცხადებლებს თბილისში, SQIL პროექტის ოფისში ჩამოსვლა განაცხადების შერჩევის სამივე ეტაპზე?

	პასუხი: SQIL პროექტი მაქსიმალურად უზრუნველყოფს განმცხადებლების მხრიდან განაცხადის ფორმისა თუ სხვა დოკუმენტების მოწოდება განახორციელოს ელექტრონულად, შესაბამისად მხოლოდ საჭიროებიდან გამომდინარე მოხდება განმცხადებლის ვიზიტი SQIL პროექტის ოფისში. დამატებით, შერჩევის მეორე ეტაპზე ინფორმაციის შეგროვება და შემოწმება მოხდება განმცხადებელთან ადგილზე. წარმატებული განმცხადებლები სამომავლოდ განიხილება, როგორც პროექტის პარტნიორები, გამარჯვების შემთხვევაში საგრანტო კონკურსის გარდა მათ შეიძლება მოუწიოთ SQIL-ის თბილისის ოფისში ვიზიტი საჭიროების შესაბამისად, რომელიც დაკავშირებული იქნება სხვადასხვა ტრეინინგში მონაწილეობასა და არსებული შესაძლებლობების გაძლიერებასთან.

	კითხვა: აფინანსებს თუ არა SQIL პროექტი ცოცხალი პირუტყვისა შეძენას და ასევე, სამშენებლო სამუშაოებს?

	პასუხი: SQIL პროექტი არ აფინანსებს ცოცხალი პირუტყვისა შეძენას და ასევე, სამშენებლო სამუშაოებს, მაგრამ მსგავსი ინვესტიცია შეიძლება ჩაითვალოს როგორც განმცხადებლის თანაინვესტიცია.

	კითხვა: არსებული ფერმა ან სხვა აქტივი ჩაითვლება თუ არა როგორც განმცხადებლის თანაინვესტირება?

	პასუხი: არსებული აქტივები არ ჩაითვლება, როგორც განმცხადებლის თანაინვესტირება.

	კითხვა: SQIL-ის პროექტის ფარგლებში შესაძლებელია თუ არა რძის/ყველის სადისტრიბუციო ავტომანქანის შეძენა?

	პასუხი: არა, SQIL-ის პროექტის ფარგლებში ავტომანქანის შეძენა არ შეიძლება, მსგავსი შესყიდვა შეიძლება ჩაითვალოს როგორც განმცხადებლის ფინანსური თანამონაწილეობა, მაგრამ პროექტმა შეიძლება დააფინანსოს მხოლოდ ის ინვენტარი, რომლის მონტაჟი შეიძლება მოხდეს კონკრეტულ ავტომობილში, მაგალითად: მაცივარი ან სხვა, მსგავსი მოწყობილობა.

	კითხვა: რამდენად შესაძლებელია განმცხადებელმა მისი თანადაფინანსების ნაწილის მობილიზაცია მოახდინოს სხვა საგრანტო დაფინანსებით?

	პასუხი: წარმატების შემთხვევაში და საგრანტო ხელშეკრულებაზე ხელის მოწერის დროს, განმცხადებელს არ ექნება შესაძლებლობა მისი თანადაფინანსების ნაწილის მობილიზაცია სხვა წყაროდან მიღებული თანხით (მაგალითად: გრანტი),მაგრამ ეს არ ეხება კომერციული ფინანსური ინსტიტუტისგან მიღებულ ლიზინგსა თუ სესხს (მათ შორის „შეღავათიანი აგრო კრედიტი’’). განმცხადებელი ვალდებულია შეატყობინოს Land O’Lakes International Development Venture37– ს განაცხადის შეტანის მომენტში არსებული სხვა დონორების გრანტების შესახებ.  

	კითხვა: აუცილებელია თუ არა განმცხადებელი იყოს დარეგისტრირებული როგორც იურიდიული პირი?

	პასუხი: აღნიშნულ კონკურსში მონაწილეობის მიღება შეუძლიათ საქართველოს კანონმდებლობის შესაბამისად რეგისტრირებულ, მოგებაზე ორიენტირებულ ბიზნეს სუბიექტებს (შპს; სააქციო საზოგადოება, კოოპერატივი, ინდივიდუალური მეწარმე, ა.შ.) აღნიშნული საქმიანობა, დადასტურებული უნდა იყოს ეკონომიკური საქმიანობათა რეესტრიდან ამონაწერის სახით.

	კითხვა: ვინ არის პასუხისმგებელი SQIL პროექტისგან მოთხოვნილი დანადგარების შესყიდვაზე?

	პასუხი: SQIL პროექტის მხრიდან მოთხოვნილი დანადგარების შეძენა ხდება პროექტის მიერ, ოფიციალურად გამოცხადებული ტენდერის საფუძველზე და გამჭირვალობის პრინციპის დაცვით. SQIL დანადგარებს ყიდულობს მხოლოდ საქართველოში რეგისტრირებული კომპანიებისგან, რომლებიც თავის მხრივ პასუხისმგებლობას იღებენ იმპორტზე, განბაჟებაზე, დაზღვევასა და სხვა ადმინისტრაციულ ხარჯებზე. აპლიკანტი ვალდებულია მოაწოდოს SQIL პროექტს მისთვის სასურველი შესასყიდი ინვენტარის ტექნიკური სპეფიციკაცია (მწამროებელი ფირმის მითითების გარეშე). შესყიდული დანადგარები და ნივთები რჩება Land O’Lakes International Development Venture37-ის საკუთრებაში მანამდე, სანამ არ მოხდება მათი საბოლოო გადაცემა გრანტის მიმღებისთვის პროექტის წარმატებით დასრულების შემდეგ, რაც მოიცავს კვარტალური და საბოლოო ანგარიშების წარდგენასაც.

	კითხვა: შეიძლება თუ არა მეორადი ტექნიკის/დანადგარების შეძენა თანადაფინანსების პროექტის ფარგლებში?

	პასუხი: თანადაფინანსების პროექტის ფარგლებში მეორადი ტექნიკის/დანადგარების შეძენა არ შეიძლება.

	კითხვა: არსებობს თუ არა თანადაფინანსების პროექტის ფარგლებში შესაძლო შესაძენი სხვადასხვა ტექნიკისა თუ დანადგარების მწარმოებლებისა, ბრენდისა თუ კონკრეტული მოდელების წინასწარ შეთანხმებული ჩამონათვალი?

	პასუხი: სხვადასხვა ტექნიკისა თუ დანადგარების მწარმოებლების, ბრენდისა თუ კონკრეტული მოდელების წინასწარ შეთანხმებული ჩამონათვალი არ არსებობს. ყველა ინვენტარის შეძენა ხდება გამოცხადებული ტენდერის საფუძველზე, განმცხადებელთან წინასწარ შეთანხმებული ტექნიკური მახასიათებლების შესაბამისად. კონკრეტული ბრენდის შეძენის გარანტიას პროექტი ვერ უზრუნველყოფს.

	კითხვა: შეიძლება თუ არა შესასყიდი ინვენტარი გაიყოს განმცხადებელსა და SQIL პროექტს შორის?

	პასუხი: არ შეიძლება, წარმოდგენილ ბიუჯეტში ცალ-ცალკე უნდა იყოს განსაზღვრული, როგორც პროექტის მხრიდან შესასყიდი ინვენტარი, ასევე განმცხადებლის თანაინვესტირების ფარგლებში დაგეგმილი აქტივობები.

	კითხვა: აქვთ თუ არა ამ საგრანტო კონკურსში მონაწილეობის უფლება SQIL პროექტის გრანტის მიმღებებს, რომელთა პროექტი უკვე დასრულებულია?   

	პასუხი: დიახ, თუ პირი იყო SQIL პროექტის გრანტის მიმღები და წარმატებით დაასრულა თანაინვესტირების საგრანტო პროექტი (მინიმუმ 18 თვე), მას აქვს უფლება მონაწილეობა მიიღოს ამ საგრანტო პროექტში. გაითვალისწინეთ, რომ ასეთ აპლიკანტებს შერჩევის პროცესში შედარებით დაბალი პრიორიტეტი ექნებათ.

